
Sarrera

Dokumentu hau deliberazio taldearen bigarren faseari dagokio. Fase honetan taldekideek
ondorengo markoa garatu zuten prozesuari lagunduko dion gobernantza adierazteko:

Lanaren zentzua garatzeko gobernantza eredua

Prozesu osoa bermatu, lurraldearen
estrategietan txertatuz eta Eusko

Jaurlaritzarekin elkarlanean: GFA

Zubilana:
(sentsibilizazioa,
hastapenak): enpresa
elkarteak,
merkataritza elkargoa,
agentziak, lanbide

. . heziketa) Pertsonen
EsPerlmfantazma. Enpresetan eremuaren
unibertsitatea eta lanketa: enpresak lanketa

enpresak eta aholkularitzak

Pertsonekin zuzeneko

sentsibilizazio eta
hausnarketa lan mundura
iritxi aurretik:
unibertsitatea eta lanbide
heziketa

Lan-eremuko
lanketa J j

Marko honetan, lan-eremuko gobernantza azaltzen da alde batetik. Honen helburua lanaren
zentzua lantzeko garatuko den tresna/metodologia enpresetara gerturatzea izango da. Baina
honez gain, irudiaren eskuinaldean, pertsonen eremua lantzeko gobernantza baten beharra
ere aipatu zen. Ideia hau deliberazioan parte hartzen duten hezkuntza sistemako bi eragileekin
landu da, unibertsitatearekin eta lanbide heziketako zentroekin, 2022ko urtarrilaren 27ko
saioan. Dokumentu honek egindako lanketaren emaitzak jasotzen ditu.

Jarraipena: enpresa
elkarteak, merkataritza
elkargoa, agentziak,
lanbide heziketa,
prozesuaren inguruko
informazioa jasoz

Egindako lanketen aurkezpena

Mondragon Unibertsitateko, Euskal Herriko Unibertsitateko eta lanbide heziketako zentroen
ordezkariek lanaren zentzua euren eremuetan nola landu daitekeen aurkezteko eskatu zaie.
Ondorengoak dira ekarpenak.

Lanaren zentzuaren inguruko lan-tresna modu esperimentalean garatzen diharduen
Mondragon Unibertsitateko ikerketa taldeko ordezkariak unibertsitate honetan egindako
esperimentu baten berri eman du. Bertan, modu boluntarioan aritu diren ikasleekin lan mota
desberdinen aurrean ikasleak modu indibidualean dituen erreakzioak landu dituzte. Ariketak
ikasleei euren erreakzioen kontzientzia hartzen laguntzen die, eta lanaren izaerak euren
ongizatean duen eragina ulertu. Hurrengo pausoak taldeko erreakzioak lantzeko ariketa izan
daiteke. Egindako esperimentu hau lehen pauso bat da, prozesu luzeago batean.



Esperimentu hau oinarritzat hartuz, Euskal Herriko Unibertsitateko kideen aldetik hausnarketa
partekatu da modu honetako prozesu esperimentalak egiteak eskatuko lituzkeen baldintzen
inguruan. Ondorengo baldintzak azpimarratu dira: (a) ikasleek modu boluntarioan parte hartu
beharko lukete, (b) informazio egokia beharko lukete esperimentazioari buruz, (c) ikasleen
jakintza arloarekin lotu beharko litzateke esperimentua.

Ondoren lanbide heziketako zentroen ordezkariak hartu du hitza. Proposamen bat luzatu du
Gipuzkoako 13 zentroetatik 5ean lanaren zentzuarekin esperimentatzeko. Prozesua aurrena
irakasleekin hasiko litzateke, ondoren ikasleengana iristeko. Bost zentro hauetan eredua
zehaztu ondoren, gainontzekoetara zabalduko litzateke.

Aurrera begirako pausoak

Taldeak ondo ikusi du hezkuntza sisteman lanaren sentidua lantzea. Ekarpena egin du, baita
ere, bide hau ondo jorratzeko zaindu beharreko zenbait alderdiri dagokionez:

a)
b)
c)

d)

e)
f)
8)

h)

i)
j)

k)

Garrantzitsua izango da marko kontzeptual argi batekin lan egitea
Esperimentazioak lanaren zergatia balioan jarri beharko luke

Gure inguruko errealitatea da lan errepikakor asko daudela, garrantzitsua da hauekiko
ere ondo sentitzeko bideak irekitzea

Esperimentu honek pertsona bakoitzarentzat hausnarketa bezala balio behar luke,
geure buruari galdetuz: nik zer motibazio propio ditut?

Ikasleei galdetegi zuzenak egiteko aukera kontuan hartu beharko litzateke
Galdetegi hauek jarraipena izan dezakete, lanketa longitudinalak eginez

Lanaren zentzua hezkuntzan eta lanean uztartu behar ditugu, ikuspegi sistemikoa
landuz, modu bat dualean diharduten ikasleekin lantzea da

Jarduera hauek orokortzeko bokazioa izan beharko genuke, gaiaren normalizazioa
lortzeko

Etengabeko formakuntza prozesuetan ere txertatu behar da gai hau

Balioak lantzea ezinbestekoa da lanaren zentzua lantzeko orduan (esfortzua,
elkartasuna, lankidetza)

Ezin dugu ahaztu lanbide heziketa edo unibertsitatean baino lehenagoko hezkuntza

Ekarpen hauek guztiak enpresekin egiten ari den esperimentazioaren emaitzak unibertsitatera
eta lanbide heziketara ere bideratzeko erabiliko dira, horretan lagundu dezakeen lankidetzazko
gobernantza garatuz.



